
Suppliment tal-Gazzetta tal-Gvern ta’ Malta Nru. 18,433, 5 ta’ Gunju, 2009

Tagsima B

A.L. 168 tal-2009

ATT DWAR L-INTRAPRIZA TA’ MALTA
(KAP. 463)

Regolamenti tal-2009 dwar Ghajnuna ghar-Ricerka u Zvilupp
u Innovazzjoni

BIS-SAHHA tas-setghat moghtija bl-artikolu 5 tal-Att dwar
I-Intrapriza ta’ Malta, il-Ministru tal-Finanzi, I-Ekonomija u
Investment ghamel dawn ir-regolament 1i gejjin:-

1. (1) It-titolu ta’ dawn ir-regolamenti hu Regolamenti tal-
2009 dwar Ghajnuna ghar-Ricerka u Zvilupp u Innovazzjoni.

(2) Dawn ir-regolamenti ghandhom jitqiesu li bdew
isehhu fl-1 ta’ Jannar, 2009.

2. F’dawn ir-regolamenti, kemm-il darba r-rabta tal-kliem
ma tehtiegx xort’ohra:

“l-Att” tfisser 1-Att dwar l-Intrapriza ta’ Malta;

“intensita tal-ghajnuna” tfisser livell massimu ta’
ghajnuna espress bhala persentagg tal-ispiza eligibbli tal-
progett;

“ghenieqged ta’ innovazzjoni” tfisser gruppi ta’ imprizi
indipendenti, (imprizi tal-bidu innovattivi, imprizi ta’ daqgs
zghir, medju jew kbir kif ukoll organizzazzjoni ta’ ricerka),
li joperaw f’settur jew regjun partikolari u jkunu mahsuba
biex jistimulaw attivita innovattiva billi jippromowovu
interazzjonijiet intensivi, l-uzu komuni ta’ facilitajiet u
l-iskambju ta’ gharfien u kompetenza u billi jikkontribwixxu
b’mod effettiv ghat-trasferiment tat-teknologija, netwerking u
disseminazzjoni ta’ informazzjoni fost 1-imprizi fl-ghanqud;

“il-Korporazzjoni” tfisser 1-Korporazzjoni Maltija ghall-
Intrapriza mwaqqfa taht 1-Att dwar I-Intrapriza ta’ Malta;

“impriza” tfisser impriza kif imfissra fl-Att hlief ghall-

Titolu u bidu fis-sehh.

Tifsir.

iskopijiet ta’ krediti ta’ taxxa moghtija taht regolament 3 fejn
impriza tkun tfisser:

Kap. 386. (a) kull soc¢jeta mwaqqfa taht 1-Att dwar il-
Kumpanniji 1i tkun jew socjeta en nom collectif, in
akkomandita jew kumpannija ta’ responsabbilta limitata;
jew

(b) kull korp kostitwit, inkorporat jew registrat
barra minn Malta, u tax-xorta bhall-imsemmija
socjetajiet u registrati bhala kumpannija barranija skond
1-Att dwar il-Kumpanniji; jew

(¢) kull ghaqda koperattiva hekk registrata kif
Kap. 442. imiss taht I-Att dwar Socjetajiet Koperattivi;

“impriza kbira”, “impriza ta’ daqs medju”, “impriza
zghira” u impriza mikro” ghandu jkollhom it-tifsira moghtija
lilhom bl-Anness 1 tar-Regolament tal-Kummissjoni (KE)
Nru 800/2008 tas-6 ta’ Awwissu, 2008 1i jiddikjara li certi
kategoriji ta’ ghajnuna bhala kompatibbli mas-suq komuni
(Regolament ghal Ezenzjoni Generali Shiha) skond 1-Artikoli
87 u 88 tat-Trattat;

“intensita ta’ I-ghajnuna” tfisser livell massimu ta’
ghajnuna espress bhala persentagg tal-ispiza eligibbli tal-
progett;

“linji gwida” tfisser linji gwida bhal dawk li jistghu jigu
pubblikati mill-Korporazzjoni minn zmien ghal Zzmien skond
[-Att;

“organizzazzjoni ta’ ricerka” tfisser entita, bhal universita
jew istitut ta’ ricerka, irrispettivament mill-istat legali taghha
(organizzata skond il-ligi pubblika jew privata) jew mod ta’
finanzjament, li 1-ghan ewlieni taghha huwa li titmexxa ricerka
fundamentali, ricerka industrijali jew zvilupp sperimentali, u
biex jigu disseminati r-rizultati taghha permezz ta’ taghlim,
il-pubblikazzjoni jew it-trasferiment tat-teknologija; il-
profitti kollha jigu investiti mill-gdid f’dawn l-attivitajiet,
fid-disseminazzjoni tar-rizultati taghhom jew taghlim; imprizi
li jistghu jezercitaw influwenza fuq entitajiet bhal dawn, fil-
kwalita ta’, perezempju azzjonisti jew membri, m’ghandhom
igawdu ebda access preferenzjali ghall-kapacitajiet ta’ ricerka
ta’ entitajiet bhal dawn jew ghar-rizultati generati minnhom;



“persunal bi kwalifici gholjin” tfisser ricerkaturi,
inginiera, disinjaturi u manigers tal-marketing bi grad ta’
edukazzjoni terzjarja u minn ta’ I-inqas ikollhom hames snin
esperjenza professjonali li tkun rilevanti;

“ricerka industrijali” tfisser ricerka pjanata jew
investigazzjoni kritika immirata lejn 1-akkwist ta’ gharfien u
hiliet godda ghall-izvilupp ta’ prodotti, processi jew servizzi
¢odda jew li tkun twassal ghal titjib sinifikanti fi prodotti,
processi jew servizzi ezistenti;

“sekondment” tfisser l-ingagg temporanju ta’ persunal
minn impriza benefi¢jarja ghal perjodu definit ta’ zmien, li
fi tmiem ta’ dak iz-zmien persunal bhal dak ghandu jkollu
d-dritt 1i jerga’ lura ghax-xoghol permanenti tieghu;

“spejjez eligibbli” tfisser dik in-nefqa li ssir minn
impriza:

(a) biex twettaq ricerka industrijali jew zvilupp
sperimentali;

(b) biex twettaq stud;ji teknic¢i dwar vijabbilita
bhala preparazzjoni ghal ricerka industrijali jew zvilupp
sperimentali;

(¢) ghall-akkwist u validazzjoni ta’ privattivi u
drittijiet ohra dwar propjeta industrijali;

(d) ghas-sekondment ta’ personnel bi kwalifici
gholjin issekondati minn organizzazzjoni ta’ ricerka,
universita jew impriza kbira, lil impriza ta’ dags zghir
jew medju biex jahdmu fuq progetti specifici ta’ ricerka,
zvilupp u innovazzjoni;

(e) ghat-twaqqif, l-espansjoni u l-animazzjoni ta’
ghanqud ta’ innovazzjoni.

“zvilupp sperimentali” tfisser 1-akkwist, 1-ghaqda,
l-iffurmar u l-uzu ta’ gharfien u hiliet xjentifici, teknologici
u kummercjali ezistenti u ohrajn rilevanti bl-ghan li jigu
prodotti pjanijiet u arrangamenti jew disinni ghal prodotti,
processi jew servizzi godda, mibdula jew imtejjba imma
ma jkunux jinkludu tibdil ta’ rutina jew perjodiku maghmul
fuq prodotti, linji ta’ produzzjoni, processi ta’ manifattura,

Krediti ta’ taxxa u
ghotjiet finanzjarji
ghal attivitajiet ta’
ricerka u zvilupp u
innovazzjoni.

Ghajnuna ghal ricerka
industrijali u zvilupp
sperimentali.

Kollaborazzjoni.

servizzi ezistenti u operazzjonijiet ohra li jkunu ghaddejjin,
anki jekk tibdil bhal dak jista’ jirrapprezenta titjib. Il-
produzzjoni sperimentali u l-ittestjar ta’ prodotti, processi u
servizzi huma wkoll eligibbli, sakemm dawn ma jistghux jigu
wzati jew trasformati ghal uzu f’applikazzjonijiet industrijali
jew kummercjali;

3. (1) Meta l-Korporazzjoni tkun sodisfatta li impriza
tkun tehtieg ghajnuna biex twettaq attivitajiet ta’ ricerka u zvilupp
u innovazzjoni biex tizviluppa prodotti, processi jew servizzi
godda jew biex twassal ghal titjib sinifikanti fil-prodotti, servizzi,
u processi ezistenti, il-Korporazzjoni tista’ tghin impriza bhal
din permezz ta’ kreditu ta’ taxxa jew ghotja finanzjarja bhala
persentagg ta’ 1-ispejjez eligibbli 1i jintefqu minn impriza bhal din
fl-izvilupp ta’ prodotti, servizzi jew processi bhal dawn skond il-
pattijiet u I-kundizzjonijiet li jkunu stabbiliti fil-linji gwida.

(2) Il-kreditu ta’ taxxa li jista’ jinghata lura skond dan
ir-regolament ghandu jkun dovut ghal kull sena ta’ stima li tkun
issegwi minnufih is-sena li fiha l-ispiza eligibbli li taghti lok ghad-
dritt ta’ kreditu ta’ taxxa tkun saret.

(3) L-ghajnuna li hemm referenza ghaliha fis-
subregolament (1) ta’ dan ir-regolament tista’ tigi provvduta biss
Jjekk il-progett ta’ ricerka, zvilupp jew innovazzjoni flimkien mas-
servizzi relattivi u l-ispejjez involuti kienu gew approvati a priori
bil-miktub mill-Korporazzjoni:

Izda, din l-ghajnuna tista’ tigi approvata mill-
Korporazzjoni biss jekk I-impriza zzid il-livell ta’ 1-attivitajiet
taghha ta’ ricerka, zvilupp u innovazzjoni u twettaq progetti jew
attivitajiet ta’ ricerka, zvilupp u innovazzjoni li xort’ ohra ma
kienux jitwettqu jew kienu jitwettqu b’mod aktar limitat.

4. Meta l-Korporazzjoni tkun sodisfatta li progett ta’ ricerka
jkun ibbazat fuq ri¢erka industrijali jew zvilupp sperimentali
jista’ jikkontribwixxi ghall-izvilupp ekonomiku ta’ Malta, il-
Korporazzjoni tista’ tipprovdi lil impriza bhal din bil-forom ta’
ghajnuna li hemm referenza ghalihom fir-regolament 3 ta’ dawn ir-
regolamenti skond il-pattijiet u I-kundizzjonijiet li jkunu stabbiliti
fil-linji gwida.

S. Meta I-Korporazzjoni tkun sodisfatta 1i progett ta’ ricerka
msemmi fir-regolament 4 ta’ dawn ir-regolamenti jkun jinvolvi
kollaborazzjoni bejn zewg imprizi indipendenti minn xulxin



jew bejn impriza u organizzazzjoni ta’ ricerka, il-Korporazzjoni
tista’ tipprovdi impriza bhal din bil-forom ta’ ghajnuna li hemm
imsemmija fir-regolament 3 ta’ dawn ir-regolamenti bl-intensitajiet
ta’ ghajnuna ghal kollaborazzjoni kif indikati fl-Iskeda li tinsab ma’
dawn ir-regolamenti, skond il-pattijiet u I-kundizzjonijiet stabbiliti
fil-linja gwida.

6. Meta |I-Korporazzjoni tkun sodisfatta li impriza li
tista’ tikkontribwixxi ghall-izvilupp ekonomiku ta’ Malta tkun
tehtieg ghajnuna biex twettaq studji tekni¢i dwar il-vijabbilta bi
preparazzjoni ghal ricerka industrijali jew zvilupp sperimentali,
il-Korporazzjoni tista’ tipprovdi impriza bhal dik bil-forom ta’
ghajnuna li hemm imsemmi ghalihom fir-regolament 3 ta’ dawn
ir-regolamenti skond il-pattijiet u 1-kundizzjonijiet stabbiliti fil-linji
gwida.

7. Meta l-Korporazzjoni tkun sodisfatta li impriza ta’ dags
zghir jew medju li tista’ tikkontribwixxi ghall-izvilupp ekonomiku
ta’ Malta tkun tehtieg ghajnuna biex tikseb jew tivvalida privattivi
jew drittijiet ohra ta’ proprjeta industrijali, il-Korporazzjoni
tista’ tipprovdi impriza bhal dik bil-forom ta’ ghajnuna li hemm
imsemmija fir-regolament 3 ta’ dawn ir-regolamenti skond il-
pattijiet u I-kundizzjonijiet stabbiliti fil-linji gwida.

8. Meta I-Korporazzjoni tkun sodisfatta 1i impriza ta’ dags
zghir jew medju li tista’ tikkontribwixxi ghall-izvilupp ekonomiku
ta’ Malta tkun tehtieg ghajnuna biex jinkisbu s-servizzi ta’ persunal
bi kwalifi¢i gholjin fuq sekondment minn organizzazzjoni ta’
ricerka jew impriza ta’ daqs kbir sabiex jitwettqu attivitajiet
ta’ ricerka u zvilupp u ta’ innovazzjoni, il-Korporazzjoni tista’
tipprovdi impriza bhal dik bil-forom ta’ ghajnuna li hemm
imsemmija fir-regolament 3 ta’ dawn ir-regolamenti skond il-
pattijiet u I-kundizzjonijiet stabbiliti fil-linji gwida:

Izda 1-persunal li jigi sekondat b’dan il-mod ma’ impriza ta’
dags zghir jew medju m’ghandux jiehu post xi persunal ezistenti
imma ghandu jigi impjegat {’funzjoni gdida mahluga ma’ impriza
bhal dik:

Izda wkoll 1i kull persunal hekk sekondat ghandu jkun ilu
impjegat ghal ta’ 1-inqas sentejn fl-organizzazzjoni ta’ ricerka jew
impriza ta’ daqs kbir 1i tkun tipprovvdi I-persunal fuq sekondment.
II-persunal sekondat ghandu jahdem f’attivitajiet ta’ ricerka u
zvilupp u innovazzjoni fi hdan l-impriza ta’ daqgs zghir jew medju i
tkun tir¢ievi 1-ghajnuna.

Ghajnuna ghat-
twettieq ta’ studji
teknici dwar il-
vijabbilita.

Ghajnuna ghall-
ispejjez dwar

Ghajnuna lill-
ghenieqed ta’
innovazzjoni.

Krediti ta’ taxxa.

Kap. 123.

9. Meta I-Korporazzjoni tkun sodisfatta li impriza li tkun
tista’ tikkontribwixxi ghall-izvilupp ekonomiku ta’ Malta tkun
tehtieg ghajnuna biex tistabbilixxi, torganizza jew thaddem
ghanqud ta’ innovazzjoni li jkun jamministra 1-parte¢ipazzjoni
u l-ac¢cess ghall-bini, facilitajiet u attivitajiet ta’ I-ghanqud ta’
innovazzjoni, il-Korporazzjoni tkun tista’ tipprovdi impriza bhal
dik bil-forom ta’ ghajnuna li hemm imsemmija fir-regolament 3 ta’
dawn ir-regolamenti skond il-pattijiet u I-kundizzjonijiet stabbiliti
fil-linji gwida.

10. (1) Impriza li tkun intitolata ghal krediti ta’ taxxa
skond dawn ir-regolament u I-linji gwida rispettivi ghal sena ta’
stima, ghandha tkun intitolata li tnaqqas mill-ammont ta’ taxxa
fuq l-income 1i hu dovut fuq l-income taxxabbli taghha li jigi mill-
kummer¢ jew negozju taghha ghal dik is-sena ta’ stima l-ammont
tal-kreditu ta’ taxxa fuq l-investiment u fejn il-kreditu ta’ taxxa ghal
kull sena ta’ stima, jkun jeccedi t-taxxa fuq l-income li tithallas
minn kumpannija bhal dik ghal dik is-sena, l-e¢¢ess ghandu jkun
mizjud mal-kreditu ta’ taxxa fuq l-investiment ghas-sena ta’ wara
u ghandu jitqies bhala parti minn dak il-kreditu ta’ taxxa, jew jekk
ma jkunx hemm kreditu ta’ taxxa bhal dak ghal dik is-sena, ikun
meqjus bhala l-kreditu ta’ taxxa ghal dik is-sena u jibqa’ jsir hekk
ghas-snin ta’ wara:

Izda kreditu ta’ taxxa bhal dak li ma jkunx utilizzat
fl-ahhar ta’ xi sena u li ghalhekk tkun migjuba ’il quddiem biex
tizdied mal-kreditu ta’ taxxa tas-sena ta’ stima ta’ wara u tkun
titgies bhala parti minn dak il-kreditu ta’ taxxa ghal dik is-sena,
ghandha tizdied bir-rata bhal dik li hemm fil-linji gwida; u fejn xi
parti ta’ dak il-kreditu ta’ taxxa hekk mizjud ghal darb’ ohra ma
tkunx utilizzata, dik il-parti li ma tkunx utilizzata terga’ tizdied bl-
imsemmija persentagg u migjuba 'l quddiem ghas-sena ta’ wara u
jibga’ jsir hekk ghas-snin ta’ wara:

Izda wkoll kreditu ta’ taxxa ma ghandux jaghti lok ghal
dritt ta’ rifuzjoni ta’ taxxa.

(2) Meta impriza tkun ibbenefikat mid-disposizzjonijiet
ta’ dawn ir-regolamenti, il-kreditu ta’ taxxa ghandu jitqies li jkun
heles mit-taxxa dik il-parti ta’ I-income taxxabbli ta’ I-impriza li
meta jigi multiplikat bir-rati ta’ taxxa li bihom kienet taxxabbli
f’dik is-sena, tkun ugwali ghall-kreditu ta’ taxxa, u meta l-impriza
jew xi impriza sussegwenti tqassam l-income 1i jkun hekk meqjus
li kien mehlus mit-taxxa, impriza bhal dik, jew imprizi, ghandhom
jiddikjaraw fid-dividend warrant li ghandu x’jagsam ma’
distribuzzjoni bhal dik li t-taxxa fuq dak l-income tkun mehlusa
bi kreditu ta’ taxxa skond dawn ir-regolamenti u t-taxxa tkun hekk
mehlusa ma tkunx disponibbli ghal rifuzjoni ghal xi ghan ta’ 1-Att
dwar it-Taxxa fuq 1-Income.



(3) (a) L-income taxxabbli li jkun meqjus li gie
mehlus mit-taxxa skond dawn ir-regolamenti ghandu, ghall-finijiet
ta’ I-Att dwar it-Taxxa fuq I-Income, jkun allokat fil-kont intaxxat
b’mod finali tal-kumpannija msemmija u xi dividend jew parti
minnu li jkun tqassam ikun ezenti mit-taxxa fuq l-income meta
jasal f’idejn il-membri tal-kumpannija meta dawn jir¢ievu dan it-
tgassim.

(b) Meta dividend imsemmi fis-subregolament
(2) jitgassam lil membru li jkun ukoll kumpannija (hawn izjed
’il quddiem f’dan is-subregolament imsemmi bhala “it-tieni
kumpannija”), dak id-dividend jista’ bl-istess mod jitqassam
mit-tieni kumpannija lill-membri taghha stess bhala dividends
ezenti mit-taxxa fuq l-income meta jasal f’idejn min jircevih,
u meta membru tat-tieni kumpannija jkun ukoll kumpannija, id-
dispozizzjonijiet precedenti ta’ dan is-subregolament ghandhom
ikunu japplikaw mutatis muntandis daqslikieku dak li jinghad
ghat-tieni kumpannija kien ged jinghad ukoll ghal dak il-membru,
u l-princ¢ipju stabbilit f’dan is-subregolament ghandu jibqa’ jigi
applikat ghal kemm-il darba I-qliegh u l-profitti jew parti minnhom
li ghalihom jkun japplika dan ir-regolament jitqassmu bhala
dividends.

(4) Meta ghal sena ta’ stima, impriza tkun tikkwalifika
ghal kreditu ta’ taxxa skond regolament 5 tar-Regolamenti
ta’ 1-2001 dwar il-Promozzjoni tan-Negozju, u wkoll taht id-
dispozizzjonijiet ta’ dawn ir-regolamenti, din ghandha taghmel
uzu mill-kreditu ta’ taxxa dovuta taht ir-Regolamenti dwar il-
Promozzjoni tan-Negozju, qabel ma taghmel xi tpaccija fir-rigward
tal-kreditu ta’ taxxa dovut skond dawn ir-regolamenti.

(5) Ebda kreditu ta’ taxxa m’ghandu jkun dovut lil xi
impriza skond dawn ir-regolamenti ghal xi sena ta’ stima jekk dan
ma jintalabx fil-parti adatta tal-prospett tat-taxxa mibghut b’mezzi
elettronic¢i sa mhux aktar tard mid-data tal-prospett tat-taxxa
relattiv.

11. TII-Korporazzjoni m’ghandha tapprova ebda progetti ta’
ricerka godda wara il-31 ta’ Dicembru, 2013 jew wara dik id-data
li 1-Korporazzjoni tista’ tispecifika permezz ta’ avviz fil-Gazzetta.

12. Il-livelli ta’ ghajnuna li jistghu jigu moghtija skond
dawn ir-regolamenti ghandhom jigu stabbiliti mil-linji gwida
rispettivi pubblikati mill-Korporazzjoni konformi ma’ 1-Att. Il-
livelli ta’ intensita tal-ghajnuna massimi ghandhom ikunu dawk
indikati fl-Iskeda li tinsab ma’ dawn ir-regolamenti.

13. Dawn ir-regolamenti m’ghandhomx japplikaw ghal
imprizi li jkunu f’diffikulta skond il-linji gwida tal-Komunita dwar
l-ghajnuna mill-Istat ghas-salvatagg u r-ristrutturar tal-kumpaniji
f*diffikulta kif spjegat fil-Gurnal Uffi¢jali C244,01.10.2004.

SKEDA

(Regolament 5)

Livell Massimu ta’ Ghajnuna fir-rigward ta’ spejjez eligibbli

Impriza Impriza | Impriza
ta’ Daqs | ta’ Daqs | ta’ Daqs
Zghir Medju | Kbir
Ric¢erka Industrijali 70% 60% 50%
Ricerka Industrijali soggetta ghal: 80% 75% 65%
- kollaborazzjoni bejn imprizi;
ghal imprizi ta’ daqs kbir: bejn il-fruntieri jew
ma’ ta’ I-inqas impriza wahda ta’ daqs zghir jew
medju
jew
- kollaborazzjoni ma’ organizzazzjoni ta’ ricerka
Zvilupp sperimentali 45% 35% 25%
Zvilupp sperimentali soggett ghal: 60% 50% 40%
- kollaborazzjoni bejn imprizi;
ghal imprizi ta’ daqs kbir: bejn il-fruntieri jew
ma’ ta’ I-inqas impriza wahda ta’ daqs zghir jew
medju
jew
- kollaborazzjoni ma’ organizzazzjoni ta’ ricerka
Studji teknic¢i dwar vijabbilita —
Ricerka Industrijali 75% 75% 65%
Studji teknic¢i dwar vijabbilita —
Zvilupp Sperimentali 50% 50% 40%
Ghenieqed Innovattivi u Kollaborazzjonijiet
Ghajnuna ghall-Investiment 50% 40% 30%
Ghenieqed Innovattivi u Kollaborazzjonijiet
Ghajnuna operattiva (mhux digressiva) 50% 50% 50%






